
ԱՄՓՈՓԱԹԵՐԹ

	1. Իրավաբանական վարչություն
	

	
	

	1. «Հրդեհային անվտանգության մասին» օրենքում փոփոխություն և լրացում կատարելու մասին» օրենքի նախագծի (այսուհետ՝ նախագիծ) 1-ին հոդվածով նոր խմբագրությամբ շարադրվող 20-րդ հոդվածի 2-րդ մասով տեսչական մարմնին վերապահվող որոշ լիազորություններ խնդրահարույց են իրավական որոշակիության սահմանադրական սկզբունքի տեսանկյունից կամ ունեն լրացուցիչ հիմնավորման անհրաժեշտություն, մասնավորապես.            
ա. 2-րդ մասի 2-րդ կետով տեսչական մարմնին վերապահվում է տարածքներում, շենքերում, կառույցներում, շինություններում և այլ օբյեկտներում հետազոտություններ անցկացնելու լիազորություն: Այս առումով պարզ չէ, «հետազոտություն» հասկացության բովանդակությունը կազմող գործողությունների շրջանակը:          

բ.  2-րդ մասի 3-րդ կետի համաձայն՝ տեսչական մարմինը կարող է մասնակցել շինարարության համար հրապարակների (ճանապարհների) ընտրության (տեղաբաշխման), ինչպես նաև ավարտված շինարարության (վերակառուցված) օբյեկտների շահագործումն ընդունող հանձնաժողովների աշխատանքներին: Այս առումով գտնում ենք, որ առաջարկվող լիազորությունն ունի որոշակիացման անհրաժեշտություն:          








գ. 2-րդ մասի 4-րդ կետի համաձայն՝ տեսչական մարմինը հրդեհային անվտանգության նորմատիվ փաստաթղթերի, այդ թվում՝ նորմատիվատեխնիկական,  պահանջների բացակայության դեպքում հրդեհային անվտանգության պահանջների կատարման ուղղությամբ շենքերի, շինությունների շինարարության, վերակառուցման, վերականգնման, ուժեղացման, արդիականացման համար կարող է մշակել և առաջարկել լրացուցիչ հակահրդեհային միջոցառումներ: Մինչդեռ, հրդեհային անվտանգության պահանջներից բխող հակահրդեհային միջոցառումները պետք է սահմանվեն նորմատիվ փաստաթղթերով, որի պարագայում տեսչական մարմնին լրացուցիչ միջոցառումներ առաջարկելու լիազորություն վերապահելն ունի լրացուցիչ հիմնավորման անհրաժեշտություն:          







2. Նախագծի 1-ին հոդվածով նոր խմբագրությամբ շարադրվող 20-րդ հոդվածի 4-րդ մասի համաձայն՝ ՀՀ պաշտպանության նախարարության և ազգային անվտանգության ծառայության օբյեկտներում պետական հրդեհային հսկողությունն իրականացնում են համապատասխանաբար այդ մարմինները: Մինչդեռ, անհասկանալի է թե ինչպես ինչ ընթացակարգով պետք է նշված մարմինները իրականացնեն հրդեհային հսկողություն: 













	Պարզաբանում
«Հրդեհային անվտանգության մասին» գործող օրենքի 20-րդ հոդվածի 2-րդ մասի դ պարբերությամբ  Տեսչական մարմինը արդեն իսկ լիազորված է հրդեհային անվտանգության նորմատիվ փաստաթղթերի պահանջների կատարման և խախտումների կանխարգելման ուղղությամբ հսկողություն իրականացնելու նպատակով օրենսդրությամբ սահմանված կարգով անցկացնել տարածքների, շենքերի, կառույցների, շինությունների և այլ օբյեկտների հետազոտություններ: Ըստ այդմ, սահմանված կարգավորումը նոր չէ և հաշվի առնելով այն հանգամանքը, որ գործող օրենքի 20-րդ հոդվածը շարադրվում է նոր խմբագրությամբ՝ հետևաբար նշված դրույթը ևս ներառվել է Նախագծում: 


Պարզաբանում
«Հրդեհային անվտանգության մասին» գործող օրենքի 20-րդ հոդվածի 2-րդ մասի ե պարբերությամբ Տեսչական մարմինը արդեն իսկ լիազորված է հրդեհային հսկողություն իրականացնելիս մասնակցել շինարարության համար հրապարակների (ճանապարհների) ընտրության, ինչպես նաև ավարտված շինարարության (վերակառուցված) օբյեկտների շահագործումն ընդունող հանձնաժողովների աշխատանքներին: Ըստ այդմ, սահմանված կարգավորումը նոր չէ և հաշվի առնելով այն հանգամանքը, որ գործող օրենքի 20-րդ հոդվածը շարադրվում է նոր խմբագրությամբ՝ հետևաբար նշված դրույթը ևս ներառվել է Նախագծում: 

Պարզաբանում
«Հրդեհային անվտանգության մասին» գործող օրենքի 20-րդ հոդվածի 2-րդ մասի զ պարբերությամբ Տեսչական մարմինը արդեն իսկ լիազորված է հրդեհային անվտանգության նորմատիվ փաստաթղթերի պահանջների բացակայության դեպքում հրդեհային անվտանգության պահանջների կատարման ուղղությամբ շենքերի, շինությունների շինարարության, վերակառուցման, վերականգնման, ուժեղացման, արդիականացման համար մշակել և առաջարկել լրացուցիչ հակահրդեհային միջոցառումներ: Ըստ այդմ, սահմանված կարգավորումը նոր չէ և հաշվի առնելով այն հանգամանքը, որ գործող օրենքի 20-րդ հոդվածը շարադրվում է նոր խմբագրությամբ՝ հետևաբար նշված դրույթը ևս ներառվել է Նախագծում: Ընդ որում, հարկ է նշել, որ տվյալ պարագայում Տեսչական մարմինը գործող օրենսդրությամբ լիազորվել է ներկայացնել լրացուցիչ հակահրդեհային միջոցառումներ՝ բնականաբար գործող օրենսդրության շրջանակում:

Պարզաբանում
«Հրդեհային անվտանգության մասին» գործող օրենքի 20-րդ հոդվածի 4-րդ մասով արդեն իսկ սահմանված դրույթ առ այն, որ ՀՀ պաշտպանության, ազգային անվտանգության ծառայությունը պետական հրդեհային հսկողությունն իրականացնում են ՀՀ պաշտպանության նախարարության և ազգային անվտանգության ծառայության օբյեկտներում: Ըստ այդմ, սահմանված կարգավորումը նոր չէ և հաշվի առնելով այն հանգամանքը, որ գործող օրենքի 20-րդ հոդվածը շարադրվում է նոր խմբագրությամբ՝ հետևաբար նշված դրույթը ևս ներառվել է Նախագծում: 






